Nafarroako Parlamentuko Mahaiak, 2012ko azaroaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amaya Zarranz Errea andreak aurkeztutako galdera, bigarren seme-alabarengatiko eta lau seme-alaba edo gehiagoko familia ugariarentzako laguntzen kontusailei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko azaroaren 6an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak, Legebiltzarreko Erregelamenduan xedatuaren babesean, familientzako laguntzei buruzko ondoko galdera egin du, Gizarte Politiketako Departamentuak idatziz erantzun dezan.

Nafarroako Gobernuak blokeatu egin zituen joan den ekainaren 20an bigarren seme-alabarengatiko eta lau seme-alaba edo gehiagoko familia ugariarentzako laguntzen kontusailak. Uztailaren 31n, orduko Gizarte Politiketako zuzendari nagusi eta gaurko kontseilari Iñigo Allik iragarri zuen abuztuaren 1ean desblokeatuko zirela kontusail horiek.

– Desblokeatu al dira bigarren seme-alabarengatiko eta lau seme-alaba edo gehiagoko familia ugariarentzako laguntzen kontusailak? Desblokeatu baldin badira, zein egunetan egin zen jakin nahi dugu.

– Eman al zaizkie laguntza horiek familia eskatzaileei? Eman baldin bazaizkie, emandako laguntzen xehakapena jaso nahi dugu.

Iruñean, 2012ko urriaren 31n

Foru parlamentaria: Amaya Zarranz Errea

